
Uzluksiz ta’lim tizimining maqsadi va vazifasi mamlakatning intellektual 

elitasini shakllantirish, fan, ta’lim, ishlab chiqarish, tibbiyot va boshqa faoliyat sohalari 

uchun yuqori malakali mutaxassislar tayyorlashdan iborat. Bunda mustaqil ishdan 

foydalanish alohida ahamiyat kasb etadi [1]. 

Mustaqil ishdan foydalanib, o‘quvchilarning kasbiy qobiliyatlarini rivojlantirish 

orqali ularning bo‘sh vaqtlarini samarali o‘tkazishi, zamonaviy kasb egasi bo‘lishi, 

doimiy daromadga ega bo‘lishiga qaratilgan frilanserlikka oid kompitensiyalarini 

rivojlantirish mumkin . Shu bois, o‘quvchilarning frilanserlikka oid kompetensiyalarini 

rivojlantirishda mustaqil ishdan foydalanish dolzarb sanaladi. 

Uzluksiz ta’lim tizimida, xususan umumiy o‘rta ta’lim maktablarida mustaqil 

ish o‘quv jarayonining ajralmas qismi hisoblanadi. Bu borada Г.И.Пашкова, 

А.П.Гришаева, А.Жонзаков, С.Е.Ковроваlarning fikriga ko‘ra, o‘quvchilarni 

mustaqil ishi – “bu o‘qituvchining ko‘rsatmasi bo‘yicha va nazorati ostida, ammo 

uning bevosita ishtirokisiz amalga oshiriladigan dars jarayonida va darsdan tashqari 

vaqtda o‘quvchilar tomonidan muayyan vazifalarni o‘z vaqtida muvaffaqiyatli 

bajarishi uchun zarur bo‘lgan pedagogik shart-sharoitlarni yaratishga qaratilgan 

harakatlardir” [2,3,4]. 

Mustaqil ish, umuman olganda, faoliyat mavzusiga nisbatan maksimal faollikni 

o‘z ichiga olgan faoliyatdir. Bunday faoliyat jarayonida o‘quv vazifasiga muvofiq va 

mavjud tajriba, bilim va qobiliyatlarga tayangan holda, bilim va tajribani kengaytirish 

va chuqurlashtirish, kognitiv qobiliyatlarni shakllantirish va yanada rivojlantirish 

uchun o‘quv materialini faol o‘zgartirish amalga oshiriladi. Ma’lumki, o‘rganishdagi 

faollik insonning tug‘ma fazilatlariga tegishli emas [5]. 

Bugungi jadal rivojlanayotgan dunyoda mustaqil ta’lim o‘quvchilarga 

moslashish va rivojlanish uchun zarur bo‘lgan ko‘nikmalarni beradi. Bu ularni 

mustaqil ta’limga urg‘u beriladigan oliy ta’limga va muammolarni hal qilish 

qobiliyatini talab qiladigan kelajakdagi kasblarga tayyorlaydi [6]. 

Umumiy o‘rta talim maktablari o‘quv jarayonida mustaqil ish quyidagi 

imkoniyatlarni yaratadi: 

- o‘quvchilarning sinfdan va darsdan tashqari mashg‘ulotlarda olgan bilim va 

ko‘nikmalarini mustahkamlash va kengaytirish, ularni aqliy va jismoniy faoliyatning 

stereotiplariga aylantirish; 

- o‘quv rejasidagi fanlar bo‘yicha qo‘shimcha bilim va ko‘nikmalarni egallash; 

- tadqiqot faoliyati bilan bog‘liq bilim va ko‘nikmalarni shakllantirish va 

rivojlantirish; 

Pedagogik tajriba-sinov ishlari va ilmiy izlanishlar asosida aytish mumkinki, 

o‘quvchilarning frilanserlikka oid kompetensiyalarini mustaqil ishlar yordamida 

shakllantirish uchun quyida keltirilgan topshiriqlardan foydalanish samarali 

hisoblanadi: logotip yaratish; taqdimot yaratish; blog maqolalarini yozish; veb-sayt 

yaratish; portfolio yaratish; loyihalarni qidirish va tahlil qilish. 

Ushbu topshiriqlarni bajarishda frilanserlik saytlari va axborot ta’lim 

muhitlaridan foydalanish tavsiya etiladi. Olib borilgan pedagogik tajriba-sinov 

ishlariga ko‘ra aytish mumkinki, o‘quvchilarning frilanserlikka oid kompetensiyalarini 

shaklantirishda, tavsiya etilayotgan topshiriqlar, frilanserlik saytlari va axborot-ta’lim 

muhitiga asoslangan mustaqil ishdan foydalanish quyidagi imkoniyatlarni yaratadi: 

o‘zini-o‘zi rag‘batlantirish va vaqtni boshqarishni rivojlantirish; ijodkorlik va 

muammolarni hal qilish qobiliyatlarini rivojlantirish; muloqot va hamkorlik 

ko‘nikmalarini takomillashtirish; tadbirkorlik tafakkuri va moliyaviy savodxonligini 

rivojlantirish; raqamli savodxonlik. 

Xulosa qilib aytganda, umumiy o‘rta ta’lim maktab o‘quvchilarining 

frilanserlikka oid kompetensiyalarini shakllantirishda asosan mustaqil o‘quv 

faoliyatida turli loyihalarni tayyorlashiga e’tibor qaratish maqsadga muvofiq 

hisoblanadi. O‘quvchilar mustaqil ravishda loyihalarni bajarish jarayonida turli 

ma’lumotlarni mustaqil ravishda qidirishga, tahlil qilish va xulosalar chiqarishga 

erishadi. Buning natijasida, o‘quvchilarning frilanserlikka oid kompetensiyalarini 

shakllantirishga erishiladi.  

Annotatsiya: Ushbu tezisda matematika fanini o‘qitishda pedagogik metod va 

texnologiyalardan foydalangan holda o‘quv natijalarini oshirish o‘quvchi va 

talabalarning fanga bo‘lgan qiziqishlarini oshirish uchun qanday metodlarga e’tibor 

qaratish kerakligi to‘g‘risida fikr yuritiladi. 

Kalit so‘zlar: Faol ta’lim, differentsial ko‘rsatma, Muammoli ta’lim (Problem-

Based Learning), onlayn ta’lim, texnologiya integratsiyasi, Gamifikatsiya (o‘yin 

usullari), modellar. 

 

Kirish: Matematika-bu tanqidiy fikrlash, muammolarni hal qilish va mantiqiy 

fikrlash qobiliyatlarini rivojlantirishda hal qiluvchi rol o‘ynaydigan asosiy fanlardan 

biri hisoblanadi. Samarali o‘qitish usullari va texnologiyalari o‘quvchilarning 

matematikaga qiziqishini, tushunishini va samaradorligini sezilarli darajada oshirishi 

mumkin. Ushbu maqola matematika fanini o‘qitishning samarali o‘quv muhitini 

